
Мұғалімнің кәсіби дамуы – сапалы білім берудің негізі
    Бүгінгі таңда мұғалімдердің кәсіби дамуы  мұғалімдердің кәсіби шеберлігі, білімі мен білімін арттыруда маңызды рөл атқарады. Мұғалімдер кәсіби біліктілігін дамытуы үшін арнайы бағдарламалар, жобалар дайындалып, іске асырылуда.Мұғалімдердің біліктілігін арттыру мұғалімдерге жоспарланған және олардың біліктіліктері мен білімдерін әр түрлі деңгейде дамытуға арналған бағдарламалар немесе семинарлардың жиынтығы ретінде қарастырылып,білім беру мазмұнына қарай жан – жақты іс – шаралар ұйымдастырылуда. 
    Әрбір оқытушы өз сабағын сапалы ұйымдастыруда  жаңа әдіс – тәсілдерді тиімді қолдана білгенде ғана оқу мақсаты орындалып, белгілі бір нәтижеге қол жеткізеді. Оқу мен оқытуда оқушыларға сапалы білім беру мұғалімнің кәсіби құзыреттілігіне байланысты болғандықтан,осы тұрғыдан кәсіби біліктілікті арттыруға негізделеді. Мұғалімнің кәсіби біліктілікті арттыруға деген қажеттілігі білім беру реформаларының басым бөлігінің бірі болып табылады.Оқу мен оқытуда оқушылармен белсенді жұмыс жасай білуі, оқушы жетістігін бағалауы және нәтижеге бағытталған іс – шараларды жүргізе білуі оқу нәтижелерін жақсартудың негізгі процесімен тікелей байланысты.
     Жаһанданудың даму кезеңінде инновациялық технологиялар , оқытудың озық тәжірибелері мұғалімдердің қажеттіліктеріне қарай үнемі дамып келеді. Үздіксіз білім берудің бұл түрі мұғалімдерге де, оқыту үрдісінде де өзінің тиімді жақтарын көрсетуде.   Мұғалімдер кәсіби біліктіліктілігін жоғарылату үшін мұғалімдер түрлі әдістерге сүйенеді, соның ішінде:
• әріптестермен мәселелерді талқылау және шешім қабылдау мақсатында кездесулер.
• оқытушылық конференциялар немесе семинарлар
• жоғары деңгейлі курстар
• Онлайн семинарлар немесе курстар
• Оқытушылар жеке зерттеуге немесе оқуға қатыса алады
  Қандай әдіс болмасын, мақсаты бірдей - мұғалімдерге оқушыларына жақсы білім беру үшін олардың біліктілігін арттыруға көмектесу, кәсіби кеңес беру өзекті мәселе болып табылады. Әлем елдері күтпеген төтенше жағдайға байланысты оқыту үрдісін  тоқтатпай,қашықтықтан оқытуда оқытудың ақпараттық технологияның негізінде жаңа әдіс – тәсілдерін тиімді қолдана отырып, оқыту үдерісін ұйымдастырды.Ұстаздар қашықтықтан оқытуға байланысты 5 модульден тұратын «Қашықтан оқуды үйренемін» атты тақырыпта онлайн курсынан өтіп, өздерінің біліктіліктерін көтерді. Ұстаздар қауымы жаңа оқу жылына  оқушыларға сапалы білім беру мақсатында ақпараттық технологияларды пайдалана отырып,  түрлі білім беру платформаларын қолдану, ата – аналармен белсенді қарым – қатынас орнату, оқушыларды ынталандыру арқылы тиімді кері байланыс жүргізу міндеттері  қойылып отыр.
   Оқыту - бұл шеберлік, ал дағдыларды үнемі жетілдіруге болады. Біліктілікті арттыру мұғалімдерге шеберлік сабақтарына қатысу немесе ұстаздар қауымдастығындағы басқа мұғалімдерден пікір алу сияқты көптеген бағыттар бойынша білімдерін жетілдіруге қолжетімді мүмкіндік береді:
• біліктілікті арттыру мұғалімдерге көптеген салалардағы өзгерістердің алдын алуға көмектеседі.
оқу бөлмелері үшін әрдайым жаңа технологиялар жасалады, ал мұғалімдер оларды қалай қолдануды түсінеді.
• оқу салалары үнемі дамып , мұғалімдер оқу бағдарламасына қарай оқу жоспарларын, білім беру ресурстарын  үнемі жаңартып отырады.
•қашықтықтан оқытуда оқушы жетістігін бағалау, белсенді жұмыс жүргізудің  тиімді жолдарымен танысады.
	Мұғалімдердің біліктілігін арттыру мұғалімдерге өздерінің педагогикалық білімі мен дағдыларын жетілдіру,  сыныптық оқыту мен тәжірибе алмасуға мүмкіндік беруден басталады және пәндік білімнің талаптарына сәйкес болуы міндеттеледі.
   Білім әлеміндегі қарқынды  өзгерістер сапалы білімге жетелейді. Енгізілген өзгерістерді оқыту процесінде  жүйелі түрде қолданып, күтілген нәтижеге қол жеткізуде педагог әріптестердің еңбегі  зор.Тек сол өзгерістерді қабылдап, өмірге жаңаша қарауды әр педагог ұғынып қабылдауы керек. Өйткені осы оңтайлы өзгерістер білім сапасының артуына, оқушылардың саналы іс-әрекетпен дербес, белсенді жұмыс атқаруына, мұғалімдердің де заманның талабына сай пәндік және ақпараттық құзыреттіліктерін дамыта отырып, жаңашыл ұстаз атануына  мол  септігін тигізеді.

